
UGT-GALICIA ALERTA QUE O INCREMENTO DO DESEMPREGO E MAIS SIGNIFICATIVO EN GALICIA QUE
NO RESTO DO ESTADO, 0 GOBERNO DA XUNTA DEBERIA TOMAR NOTA DESTA REALIDADE

A NOVA LEXISLATURA DEBE REFORZAR A CALIDADE DO EMPREGO

O paro de setembro amosa a especial incidencia da reforma laboral no impulso do emprego

indefinido

Redaccioén.- Os datos de paro co-
rrespondentes ao mes de setembro, pu-
blicados este martes polo Servizo Pu-
blico de Emprego (SEPE), mostran
unha evoluciéon do desemprego mar-
cada pola estacionalidade propia do fin
do periodo estival, situando un aumento
do paro.

Desta forma, o paro rexistrado crece
en 2.918 persoas debido a finalizacion
da tempada alta da campafia de veran,
e 0 numero de persoas afiliadas a Se-
guridade Social baixa en Galicia en
6.799, mentres que no resto do Estado
aumenta en 18.296, con motivo do inicio
do ano académico e a reapertura de
moitas empresas que pechan en vaca-
cions. Tendencia que Galicia non logra
manter. Non obstante, en termos xerais,
estas tendencias son lixeiramente mais
suaves as rexistradas no mesmo mes
de anos anteriores, polo que todo
apunta a unha moderacion da alta es-
tacionalidade caracteristica do noso
mercado laboral.

En conxunto, o paro rexistrado si-
tuouse este mes en 130.643 persoas,
13.466 menos que o mesmo mes do
ano anterior, tratandose do dato mais
baixo para un mes de setembro desde
1996. Poderia dicirse que se mantén o
dinamismo do mercado laboral a pesar
do dificil contexto econdémico e politico.
Non obstante, dende UGT-Galicia alér-
tase que os datos desta Comunidade
son peores que os do resto do Estado,
tanto en desemprego como en afilia-
cion.

O que si hai que destacar é que a
creacion de emprego continuase asen-
tando sobre o emprego de calidade: dos
70.228 contratos rexistrados este mes,
22.050 son indefinidos, supofiendo o
31,40% da contratacion; unha cifra que
antes da reforma laboral apenas alcan-
zaba o 10% dos contratos.

XUNTA DE GALICIA

M, ¢4 CONSELLERIA DE CULTURA, EDUCACION
E ORDENACION UNIVERSITARIA

E hora de acabar
cos problemas do
mercado de traballo

Para UGT, unha
vez atallado o pro-
blema da elevada
temporalidade no
sector privado, ¢é
hora de pasar a re-
solver outras defi-
ciencias estruturais
que ainda continuan
enquistadas, impe-
dindo un funcionamento eficiente do
mercado de traballo que se traduza
nunha mellor calidade de vida das per-
soas traballadoras. Unha delas é a pre-
cariedade laboral que ainda contintan
sufrindo miles de persoas nos seus pos-
tos de traballo. Algo que, para o sindi-
cato, é totalmente inxustificable para
unha economia que pretenda avanzar
cara a un modelo de crecemento inclu-
sivo e socialmente xusto a través do
emprego de calidade.

A outra é o desemprego de longa
duracién, que continla manténdose en
niveis moi elevados, e cuxas causas se
atopan nas deficiencias das politicas
activas de emprego. Un asunto que,
para UGT, non se soluciona coa Lei de
Emprego aprobada na anterior lexisla-
tura, en tanto que, entre outros defec-
tos, non prové das ferramentas nece-
sarias para detectar as necesidades das
persoas desempregadas, ofrecéndolles
un catalogo de ofertas formativas e la-
borais que directamente non se ade-
clian as suas propias traxectorias pro-
fesionais. En consecuencia, o 36% das
persoas en desemprego o son de longa
duracién, é dicir, levan mais dun ano
buscando emprego.

Por iso, UGT reclama que estas
cuestions se pofian no centro do de-
bate politico e adquiran a importancia

que se merecen na proxima lexislatura,
en tanto que toda reforma do marco nor-
mativo laboral debe traducirse nunha
mellora efectiva da calidade de vida de
todas as persoas traballadoras e, por
tanto, do conxunto de fogares.

Radiografia desemprego en
Galicia

Concretando os datos que se fan
publicos hoxe, en Galicia o0 desemprego
subiu en 2.918 persoas con respecto
ao mes anterior (2,28%) e no Estado
esta cifra aumentou un 0,73%. No ano,
pola contra, rexistrouse unha contrac-
cion do desemprego, baixando en
13.466 persoas, un 9,34% menos.

Asi, o numero total de desemprega-
dos situase en 130.643 persoas, a cifra
mais baixa da serie histérica, dende
1996, nun mes de setembro.

Por idades, entre os menores de 25
anos, o desemprego medrou nun
15,27%, unha evolucién moito mais
acusada que no conxunto de idades, e
tamén incrementouse no ano nun
1,85%, contrariamente ao que sucede
no resto de idades.

Contintia na paxina seguinte...

Por sexos, no caso dos homes o
desemprego sube no mes un 3,54% e
no caso das mulleres nun 1,43%. No
ano baixou en ambos casos, 0 9,71%
entre os homes e 0 9,1% entre as mu-
lleres. Dende UGT-Galicia alértase que
en termos estruturais, as mulleres se-
guen a representar 0 59,17% do total do
desemprego en Galicia. O paro afecta a
un total de 77.300 mulleres, fronte a
53.343 homes.

En canto aos sectores, dase unha
subida do paro en todos. Asi, sube un
2,69% no primario; un 2,35% na indus-
tria; 0 0,96% na construciéon; un 3,76%
no colectivo sen emprego anterior, € un
2,2% no sector servizos. No ano baixa
en todos, un 13,61% no primario; o
12,44% na industria; o 11,23% na cons-

trucién; o 10,02% no sector servizos.
No colectivo de sen emprego anterior
subiu un 4,28%.

Territorialmente, sube o desemprego
no mes en todas as provincias. Nun
2,67% en Lugo; 0 1,75% na Corufia; e o
1,96% en Ourense; e un 2,85% na de
Pontevedra. No ano baixa en todas as
provincias, en Lugo nun 9,64%; 9,91%
en Pontevedra; 8,71% na Coruia; e o
9,38% en Ourense.

O dato de contratacion indefinida se-
gue a ser moi bo, do 31,4%, ainda por
abaixo do resto do Estado onde é do
44 .8%. Realizaronse en setembro un
total de 70.228 contratos en Galicia,
menos que no ano anterior pero de
moita mais calidade.

Por sectores, destacan as porcenta-
xes de contratacion indefinida na cons-
trucién, do 72,1%. Tamén foron eleva-
das, ainda que non tanto, nos servizos,
do 32%, na industria, do 21,6%, e no
primario, do 26,3%.

En canto a taxa de cobertura, esta si-
tuase no 68,76%, con 79.969 persoas
beneficiarias. Deste total, 37.248 perci-
ben subsidios e 4.446 a Renda Activa de
Insercion, o que amosa as dificultades
que atravesan moitas persoas desem-
pregadas a pesar de percibir prestacions
por ser estas con contias moi baixas.

A afiliacién & Seguridade Social si-
thase en 1.071.112 de media mensual,
descendendo un 0,63% no mes e au-
mentando un 2,07% no ano.

MAIORES

Redaccién.- No Dia Internacio-
nal das Persoas Maiores, o pasado
domingo, centos de xubilados e pen-
sionistas procedentes de toda Gali-
cia e convocados pola UXP de UGT-
Galicia, reunironse en Santiago para
conmemorar esta data. Protagoniza-
ron unha manifestacién polas ruas
compostelanas e, posteriormente,
participaron nun xantar.

Nesta data UGT lembrou que os
paises do chamado mundo occiden-
tal albergaran mais de dous terzos
da poboacion de idade avanzada do
mundo. De feito, en 2050 alcanza-
rase a cifra de 1.100 milléns de per-
soas maiores.

O Sindicato lembra que o sistema
publico de saude, a proteccion a de-
pendencia, 0os servizos sociais, 0 sis-
tema publico de pensions, etc. son
elementos esenciais para que as
persoas poidan envellecer con auto-
nomia e en condicions saudables.
Tratase de instrumentos para loitar
contra a desigualdade en todas as
etapas da vida, abordando as dife-
renzas territoriais existentes, asi
como a cobertura de servizos e re-
cursos destinados para as persoas
maiores.

A pandemia da COVID-19 serviu
para visualizar a importancia dos
servizos publicos para garantir o be-
nestar das persoas, pero tamén as
numerosas lagoas e carencias do
noso sistema de proteccion social.

Neste sentido, UGT reivindica
que é necesario incrementar o in-
vestimento na sanidade publica, es-
pecialmente en Atencion Primaria, e
desenvolver politicas publicas en
materia de promocién da saude, im-
prescindibles para garantir o enve-
llecemento activo. Ademais, é funda-
mental mellorar a atencion
domiciliaria, reforzar os centros de
atencién diurnos e nocturnos, asi
como mellorar as condicidns laborais
dos coidadores, na sua maior parte
mulleres.

Unha Lei Integral dos Dereitos
das Persoas Maiores

E necesario avanzar na senda das
ultimas reformas do Sistema Publico
de Pensions e Seguridade Social que
aseguran pensions dignas aos pensio-

ESTE DOMINGO CENTOS DE PERSOAS PROCEDENTES DE TODA GALICIA MOBILIZARONSE EN SANTIAGO CO GALLO
DA CELEBRACION DO DIiA INTERNACIONAL DAS PERSOAS MAIORES

A UXP DE UGT-GALICIA RECLAMA UNHA LEI INTEGRAL DAS PERSOAS

nistas actuais e futuros, pero hai que
mellorar as non contributivas, as mini-
mas e, especialmente, ir pechando a
brecha de xénero.

Urxe desefiar un Plan Nacional
contra a soidade non desexada, me-
didas especificas para aumentar a
proteccion das persoas maiores na
Espafa baleirada, que se atopan
mais desamparados, ou levar a cabo
unha transformacién dixital inclusiva
ou acabar coa discriminacion que
sofren as persoas maiores no ac-
ceso aos servizos bancarios.

Por todo iso, a UXP reclama unha
Lei Integral dos Dereitos das Per-
soas Maiores que contemple todos
estes ambitos e garanta un envelle-
cemento digno, activo e a participa-
cion das persoas maiores en todos
0os ambitos da sociedade.

Os TRABALLADORES E TRABALLADORAS DA SANIDADE PRIVADA DA
PROVINCIA DE CORUNA MOBILIZARONSE ESTA SEMANA EN FERROL POR UN

CONVENIO DIGNO

Redaccioén.- Os traballadores e tra-
balladoras da sanidade privada da pro-
vincia da Corufia abriron un calendario de
mobilizacions xa hai 15 dias para de-
mandar un convenio digno para o sector.

Este mércores tivo lugar a terceira
mobilizacion, unha concentracion fronte
ao Hospital Juan Cardona en Ferrol. O
dia 11 a mobilizacions trasladarase ao
Modelo na Corufia. Lembrar que nas ul-
timas semanas xa tiveron lugar concen-
traciéns na Coruia e en Santiago.

As negociaciéns do convenio remon-
tanse a decembro de 2022 cando UGT,
xunto con CIG e CCOO, propuxeron unha
reducion do total de horas a 1.720; que
non se tocase o 5% do salario base nos
trienios; que non se tocase o cobro do

100% no caso de
baixa; e que os
domingos se pa-
gasen con 30 eu-
ros; asi como a
necesidade de ac-
tualizar as taboas
salariais.

Pola sua
banda, a patro-
nal négase a
baixar das 1.792
horas anuais; en
canto aos trie- NS
nios, limitase a
unha cantidade fixa; pretende reducir o
cobro nos tres primeiros dias das bai-
xas; e négase a pagar os domingos.

s an Cardona
aw® W, W ' W

Ante esta situacion de bloqueo, os
traballadores e traballadoras estanse a
mobilizar en demanda dun convenio
digno.

AS TRABALLADORAS E TRABALLADORES DE PESCANOVA
CONCENTRARONSE DIANTE DE CONXEMAR PARA AMOSAR O SEU TOTAL

DESACORDO cO ERE

Hai culpables pero non son as persoas traballadoras de Pescanova

Redaccién.- Os traballadores e
traballadoras de Pescanova concen-
traronse o pasado martes en Conxe-
mar para amosar o seu rexeitamento
ao ERE presentado pola compainia.
Esixiron medidas voluntarias e non
traumaticas para os afectados.
Dende UGT FICA insistese en que
unha mala xestion fixo que se che-
gase a esta situacion, xestion da que
non son culpables os traballadores
da factoria.

Este ERE afectaria ao 25% dos
traballadores e traballadoras da
planta de Chapela, en Redondela,
dun total de 63.

Dende UGT FICA considérase
que o ERE non vai resolver o pro-
blema que ten Pescanova nestes
momentos. Este ERE é unha medida
inxusta e, ademais, ainda se esta
sen un plan de viabilidade para o fu-
turo desta multinacional que esta nun

proceso de venda parcial do seu ca-
pital a unha firma canadiense.

Nueva Pescanova ten un accio-
nista (principal) e un presidente que
se negan a sentarse co comité e os
traballadores e traballadoras.

Traballladores e traballadoras
que se preguntan tamén onde esta
Abanca, accionista maioritario e
onde esta a Xunta.

O TS RATIFICA A CONDENA DO TSXG CONTRA LOOMIS POR VULNERAR A
LIBERDADE SINDICAL DO PRESIDENTE DO COMITE EUROPEO E DELEGADO
DE UGT NO CENTRO DE VIGO

Redaccion.- O Tribunal Supremo ven
de emitir unha sentenza na que ratifica a
ditada polo Tribunal Superior de Xustiza
de Galicia contra Loomis Spain por un
delito contra a liberdade sindical do de-
legado de UGT Enrique Rial no centro de
Vigo e que tamén ostentaba o cargo de
presidente do Comité europeo na de-
vandita empresa.

Asi, déixase de manifesto o desprezo
da direccion da empresa ao traballo sin-
dical, xa que intentou limitar e entorpecer

a labor do delegado retirandolle o correo
electronico da empresa cando ainda os-
tentaba o cargo de presidente do Comité
europeo.

Xa o TSXG, no seu momento, decla-
raba na sua sentenza a existencia de
vulneracion do dereito a lliberdade sindi-
cal do actor, coa nulidade radical da con-
duta do empregador, ordeando o cese in-
mediato do comportamento antisindical e
a condena ao pago dunha indemniza-
cion de 2.000 euros no concepto de dano

moral e 550 euros de gastos de honora-
rios. A isto hai que engadirlle 300 euros
pola perda do depdésito constituido para
recurrir.

Ainda que é certo que estas cantida-
des para unha multinacional poden re-
sultar irrisorias, tamén non é menos certo
que a reputacion e imaxe quedan dafa-
das e déixanse en evidencia determina-
das practicas que so pretenden acallar e
pisotear os dereitos dos traballadores e
traballadoras.

CONTINUAN AS MOBILIZACIONS NO AVELINO MONTERO EN DEFENSA DOS

POSTOS DE TRABALLO

Redaccion.- Os traballadores e tra-
balladoras do centro de menores Ave-
lino Montero de Pontevedra contintan
co calendario de mobilizaciéns e con-
centraronse de novo este martes as por-
tas do centro en defensa do emprego e
para dicir non a privatizacion ante a au-
sencia dunha resposta clara da Xunta
que esta a actuar en contra dos criterios
dos colexios profesionais e, incluso, dos
datos das memorias anuais das propias
fiscalias.

PAROS PARCIAIS E CONCENTRACIONS DOS TRABALLADORES E
TRABALLADORAS DA EMPRESA DE LIMPEZA JARDINCELAS, CONCESIONARIA
NOS CONCELLOS DE CAMBRE E CULLEREDO, POLO ATRASO NO PAGO DAS

NOMINAS

Redaccién.- Os traballadores e
traballadoras da empresa de lim-
peza Jardincelas, concesionaria dos
servizos de limpeza viaria e de co-
lexios nos concellos de Cambre e
Culleredo, protagonizaron estes xo-
ves un paro parcial, entre as 10 e as
15 horas, e varias concentraciéns
(fronte a sede da empresa e fronte
aos consistorios de Cambre e Cu-
lleredo) para denunciar os continuos
e reiterados atrasos no pago das né-
minas.

O convenio establece que o pago
debe realizarse o dia 4 e a empresa
leva mais dun ano demorandose no
abono das nominas, incluso che-
gando a pagar a de agosto o dia 28
de setembro.

ERTE

Ademais disto, a empresa ven de
comunicar a intencién de aplicar un
ERTE que afectaria a 51 persoas
traballadoras e que conlevaria
dende un 10 ao 35% de reducién de

xornada.

FeSMC UGT Corufia fai un cha-
mamento aos concellos de Cambre
e Culleredo para que saquen xa a
concurso estes servizos para inten-
tar solucionar esta situacion.

UN CONDUTOR ARROLLA A UNHA VIXIANTE DE SEGURIDADE EN URXENCIAS

DO CUNQUEIRO

FeSMC reclama a Administracion que se lle proporcione proteccion xuridica aos vixiantes de seguridade

Redaccién.- O pasado sabado un
condutor arrollou a unha vixiante de se-
guridade na area de urxencias do Al-
varo Cunqueiro en Vigo cando o per-
soal de seguridade lle estaba a facer as
indicacions oportunas para deixar a un
doente en urxencias. O condutor fixo
caso omiso a estas indicacions, apun-
tando que el aparcaba onde queria, e
atropelou co seu vehiculo a vixiante,

provocandolle lesiéns nunha perna.

Agresions constantes

Dende FeSMC UGT Seguridade de-
nunciase que as agresions ao persoal
de seguridade estan a ser unha cons-
tante e a Administracions, ao respecto,
fai deixadez de funciéns. Polo que

dende o Sindicato reclamase que de
xeito urxente se lle proporcione a estes
traballadores a proteccion xuridica ne-
cesaria.

Dende FeSMC reflexidonase sobre o
feito de que se lle de proteccién xuridica
como autoridade publica a profesores
ou persoal sanitario pero que se esque-
zan do persoal da seguridade privada.

CORREOS RESCINDE O CONTRATO DE LIMPEZA A EMPRESA SCT TRAS AS

DENUNCIAS SINDICAIS

Redaccién.- O 2 de outubro a compa-
fiia Correos rescindiu o contrato da em-
presa de servizos de limpeza SCT Acva,
S.L.

Desde UGT solicitouse a Correos que
esta empresa, que levaba meses sen abo-
nar as nominas dos seus traballadores e
traballadoras, deixase de prestar servizo. O
Sindicato levou a cabo distintas mobiliza-
ciéns para denunciar a falta de pagamento
dos salarios e, afortunadamente, Correos
foi sensible a esta realidade.

Probablemente, segundo a informacion
da que dispon UGT, a finais do presente
mes de outubro habera unha nova em-

presa adxudicataria para a prestacion do
servizo de limpeza que vifia realizando
SCT.

Os concursos publicos e licitacions a
baixa na contratacién de servizos -valo-
rando unicamente a oferta mais econd-
mica- por parte de entes publicos e da pro-
pia Administracion publica é un grave
problema que UGT leva tempo denun-
ciando e que o Unico que xera, COMO No
€aso que nos ocupa, é precariedade sala-
rial e deterioracion das condiciéns de tra-
ballo.

O Estado e as empresas publicas que
del dependen deben rexerse por criterios

de calidade, tanto na prestacion do servizo
como respecto as condicions laborais e sa-
lariais da empresa adxudicataria.

A UE DEBE IMPULSAR POLITICAS DE LOITA CONTRA O SINHOGARISMO

Redaccion.- A secretaria de Politicas Eu-
ropeas de UGT, Mari Carmen Barrera, de-
fende nunha xomada do Consello Econémico
e Social Europeo (CESE) o ditame de UGT
para acabar coa lacra do sinhogarismo.

“Acabar co sinhogarismo esixe cambios
estruturais no sistema que rodea as persoas
sen fogar”, considerou, polo que “desde UGT
expomos a esixencia de respecto dos derei-
tos humanos das persoas sen fogar, que non
cumpren moitos estados; a necesidade de
politicas de prevencion, pois a unica politica de
prevencion é a vivenda social e esta non esta
dirixida a estas persoas; e a necesidade dun
marco comun para as politicas de loita contra
o sinhogarismo que faga que todos os paises
cumpran con determinados estandares, de
politicas, medios e datos estatisticos para aca-
bar con esta secuela”.

Un fendmeno das persoas sen fogar que
afecta a toda a Union Europea. “Segundo Eu-
rostat, 0 4% dos cidadans da UE afirman es-

tar sen fogar polo menos unha vez na sua
vida, ainda que esta cifra varia moito entre os
estados membros. Por iso, débense pofier en
marcha politicas de loita contra o sinhoga-
rismo baseadas no dereito a unha vivenda so-
cial alcanzable e adecuada, xa que o sinho-
garismo non € unha situacion preexistente,
senon que é o resultado de decisions politicas
e econdmicas’”.

Neste sentido, esixiu a promocion da po-
litica “housing first”, a cal demostrou ser a po-
litica necesaria para facer fronte a secuela do
sinhogarismo en Europa. Esta metodoloxia de
intervencion social proporciona as persoas
sen fogar unha vivenda estable e indepen-
dente cun apoio profesional que satisfaga as
suias necesidades, garantindo a provision de
alugueiros seguros e alcanzables”.

Paralelamente, afirmou a necesidade de
impulsar “politicas de proteccion social para
garantir unha vida digna e politicas activas de
emprego, é dicir, medidas que poidan axudar

as persoas para retomar o timon da sua vida
e apoialas no camifio que vai de estar sen fo-
gar a ter un emprego de calidade”.

Mari Carmen Barrera avogou por un
“marco e un financiamento & escala da UE
para combater este fenémeno, con medidas
como os réximes de renda minima, que su-
pofien unha resposta eficaz que desempeia
un papel crucial como rede de seguridade
para as persoas desempregadas de longa
duracién e amitido representan a Unica forma
de prestacion econémica dispofiible para es-
tas persoas”. Desta forma, considerou que “o
CESE debe xogar un papel fundamental para
defender as politicas sobre as persoas sen fo-
gar debido a que, no seu tratado fundacional,
recéllese a pretension de acabar coa pobreza,
e como representantes de miles de empresas,
sindicatos e ONG, estamos especialmente
ben situados para logralo. Necesitamos un
marco comun financeiro estable, a través do
Semestre Europeo, que nos permita loitar con
garantias contra o sinhogarismo”.

COMPUTO DE TEMPO PARCIAL PARA O RECONECEMENTO DAS PENSIONS

Coa nova modificacion, so teranse en conta os periodos cotizados, independentemente de se se trata de
xornadas a tempo parcial ou completo

Redaccién.- O 1 de outubro entrou en
vigor a modificacion do artigo 247 do
TRLGSS, levada a cabo polo Real Decreto-
lei 2/2023, do 16 de marzo, de medidas ur-
xentes para a ampliacion de dereitos dos
pensionistas, a reducion da brecha de xé-
nero e o establecemento dun novo marco
de sustentabilidade do sistema publico de
pensions.

Modificacion que ten a sua orixe en
dous fitos:

- Adoutrina do Tribunal Constitucional
SSTC 91/2019, do 3 de xullo, e 155/2021,
do 13 de setembro, que declara inconstitu-
cional e nula a forma de computo dos peri-
odos de cotizacion a tempo parcial a efec-
tos de determinar a contia da pensién de
xubilacién, concluindo asi mesmo que, pro-
duciase unha discriminacion indirecta por
sexo, dado que o emprego a tempo parcial
desempénano maioritariamente as mulle-
res.

- O Acordo alcanzado polo Goberno

e as organizaciéns sindicais sobre o se-
gundo paquete de reformas do sistema de
pensions, de marzo de 2023, o cal contaba
como un dos seus obxectivos principais, a
reduciéon da brecha de xénero nas pen-
sions.

A modificacién do artigo 247 do
TRLGSS equipara o traballo a tempo par-
cial co traballo a tempo completo a efectos
do computo dos periodos cotizados para o
recofiecemento das pensions de xubila-
cién, incapacidade permanente, morte e
supervivencia, incapacidade temporal, na-
cemento e coidado de menor.

Como consecuencia desta medida, a
hora de efectuar o computo dos periodos
cotizados para o acceso as pensions refe-
ridas, soO se teran en conta os periodos co-
tizados, con independencia de cal sexa a
duracién da xornada realizada en cada un
deles. Desta maneira, a xornada parcial
pasara a computarse como 1 dia cotizado,
do mesmo xeito que a xornada a tempo
completo.

Grazas, por tanto, a doutrina do Tribu-
nal Constitucional e ao Acordo alcanzado
polo Goberno e as organizacions sindicais,
en relacion ao segundo paquete de refor-
mas do sistema de pensions, ponse fin a
dobre penalizacion que sufrian as persoas
traballadoras a tempo parcial (mulleres na
slia maioria) ao acceder a unha pension:
por unha banda, penalizabaselles cunha
forma inxusta de computar os periodos tra-
ballados parcialmente (coeficiente parciali-
dade), e por outro, por ter unhas bases de
cotizacion para calcular a pension inferior
as que corresponden a tempo completo.

Esta medida acaba coa discriminacion
que sufrian as persoas traballadoras a
tempo parcial, que tifian que traballar du-
rante mais tempo para poder cumprir co pe-
riodo minimo esixido para acceder a unha
pension. Por Ultimo, desde UGT instamos
ao INSS para proceder a revisar de oficio as
pensions recofiecidas en calquera periodo
que sufriron diminucién por non recofecer
como efectivamente cotizados os periodos
parciais.

O GOBERNO NINGUNEA AS VITIMAS DO AMIANTO ATRASANDO A ENTRADA
EN VIGOR DO SEU FONDO DE COMPENSACION

Redaccién.- No aniversario da apro-
bacion da Lei 21/2022, de creaciéon dun
fondo de compensacion para as vitimas
do amianto, FEDAVICA, UGT e CCOO
denuncian o incumprimento da mesma
por parte do Goberno ao non aprobar o
seu desenvolvemento regulamentario, tra-
mite necesario para a sua entrada en vi-
gor e cuxo prazo maximo expirou o 17 de
xaneiro.

O 5 de outubro de 2022, o Senado
aprobou por unanimidade a Lei de Crea-
cién dun Fondo de Compensacion para as
Vitimas do Amianto. Amesma lei estable-
cia un prazo de tempo de 90 dias, desde
a sua publicacion no BOE (19 de outubro
de 2022), para a aprobacion dun Regula-
mento que regulara cuestions cruciais,
como a contia das indemnizacions, e as
condicions para poder acceder ao Fondo,
asi como o procedemento para empregar
para cursar as peticiéons das vitimas.

A dia de hoxe atopamonos con que o
Goberno non aprobou o Regulamento, e
ademais elaborou un proxecto de Regu-
lamento subscrito polo Ministerio de In-
clusién, a Seguridade Social e Migracions,
que contradi o espirito da Lei, entre outras
cousas, porque outorga unhas indemni-

zacions econdmicas moi por baixo do ob-
xectivo de acabar cos longos procesos
xudiciais. As cantidades propostas no pro-
xecto de RD son tremendamente inferio-
res as indemnizacions que vefien obtendo
por via xudicial e as que se estableceron
para outros colectivos, como son as viti-
mas do terrorismo, do VIH e as da Talido-
mida. A isto hai que engadir que as per-
soas afectadas polo amianto terian que
tributar no IRPF polas suas indemniza-
ciéns, o que supodn profundar na discrimi-
nacion que sofren ao ser consideradas
polo Goberno como vitimas de segunda
categoria.

Tamén é inaceptable que, no devan-
dito proxecto, os familiares das victimas
falecidas nos ultimos anos non tefian de-
reito as citadas indemnizacions, por canto,
hai que ter en conta que o amianto se pro-
hibiu 0 ano 2001 e a Lei aprobada empe-
zouse a tramitar o 2013 no Parlamento
Vasco e foi rexistrada por primeira vez no
Congreso dos Deputados o0 ano 2016.

No seo de FEDAVICA, UGT e CCOO
a nosa indignacion vai en aumento, e fa-
cémonos as seguintes preguntas:

» Como é posible que o Goberno in-

cumpra os prazos da Lei, cando foi apro-
bada por unanimidade por parte do Par-
lamento Vasco (en tres ocasions), o Con-
greso dos Deputados e o Senado?

» Como é posible que o Ministerio de
Inclusion, Seguridade Social e Migracions
asigne as vitimas do amianto e os seus fa-
miliares unhas indemnizacions mais de
tres veces inferiores as establecidas para
outros colectivos en similares circunstan-
cias?

» Como é posible que non estea pre-
vista unha exencion fiscal para as indem-
nizacions das vitimas do amianto como a
que xa existe para outros colectivos?

» Por que o Goberno non respecta o
espirito da Lei que foi promovida nun prin-
cipio polo Parlamento Vasco e posterior-
mente polo Congreso dos Deputados e o
Senado?

Cremos que por xustiza o Goberno
en funcions ten o deber de aprobar o Re-
gulamento do Fondo de Compensacion,
sen mais dilacions, respectando o espirito
da Lei e sen converter as persoas afecta-
das polo amianto en vitimas de segunda
categoria.

